
Татарстан Республикасы Дәүләт 

төзелеш күзәтчелеге инспекциясенең 

2017 елның 5 июнендәге 37 номерлы 

боерыгы белән расланган Татарстан 

Республикасы Дәүләт төзелеш 

күзәтчелеге инспекциясе тарафыннан 

Россия Федерациясе бюджет 

системасы бюджетларына түләүләр 

буенча бурычларның түләттерүгә 

ышанычсыз булуын тану турында 

карарлар кабул итү тәртибенә 

үзгәреш кертү хакында 

 

Татарстан Республикасы Дәүләт төзелеш күзәтчелеге инспекциясенең 

норматив хокукый актын федераль законнарга яраштыру максатларында 

 

  БОЕРЫК БИРӘМ: 

 

1. Татарстан Республикасы Дәүләт төзелеш күзәтчелеге инспекциясенең 2017 

елның 5 июнендәге 37 номерлы боерыгы (Татарстан Республикасы Дәүләт төзелеш 

күзәтчелеге инспекциясенең 2020 елның 27 маендагы 55 номерлы боерыгы 

нигезендә кертелгән үзгәрешләр белән) белән расланган Татарстан Республикасы 

Дәүләт төзелеш күзәтчелеге инспекциясе тарафыннан Россия Федерациясе бюджет 

системасы бюджетларына түләүләр буенча бурычларның түләттерүгә ышанычсыз 

булуын тану турында карарлар кабул итү тәртибенә түбәндәге үзгәрешне кертергә: 

3 пунктның 4 пунктчасын түбәндәге редакциядә бәян итәргә: 

«4) Россия Федерациясе бюджет системасы бюджетларына түләүләр буенча 

бурычның түләттерүгә ышанычсыз булуын тануның әлеге Тәртипнең 2 пунктында 

күрсәтелгән очракларын раслый торган документлар: 

Әлеге Тәртипнең 2 пунктындагы 1 пунктчасында күрсәтелгән нигез булганда:  

физик зат – түләүче затның вафат булуын таныклый торган яисә аның вафат 

дип игълан ителүе турында дәлилләүче документ;  

Әлеге Тәртипнең 2 пунктындагы 2 пунктчасында күрсәтелгән нигез булганда:  

конкурс эшчәнлеген тәмамлау яисә шәхси эшкуар булып торган гражданин – 

бюджетка түләүләр түләүче затның мөлкәтен сатуны төгәлләү турында суд акты, 

шулай ук Шәхси эшкуарларның бердәм дәүләт реестрыннан үзен бөлген (банкрот) 

дип тану турында суд акты кабул ителүгә бәйле рәвештә физик зат – бюджетка 

түләүләр түләүче затның шәхси эшкуар сыйфатында эшчәнлеген туктатуы 

турындагы белешмәләрне үз эченә алган документ; 

Әлеге Тәртипнең 2 пунктындагы 2.1 пунктчасында күрсәтелгән нигез 

булганда: 

конкурс эшчәнлеген тәмамлау яисә гражданин – бюджетка түләүләр түләүче 

затның мөлкәтен сатуны төгәлләү турында суд акты; 

Әлеге Тәртипнең 2 пунктындагы 3 пунктчасында күрсәтелгән нигез булганда:  

Юридик затларның бердәм дәүләт реестрыннан оешма – бюджетка түләүләр 

түләүче затның бетерелүенә бәйле рәвештә эшчәнлекнең туктатылуы турындагы 

белешмәләрне үз эченә алган документ; 

Әлеге Тәртипнең 2 пунктындагы 4 пунктчасында күрсәтелгән нигез булганда: 

штраф рәвешендә җәзага хөкем ителгән затларга карата амнистия турында яки 

ярлыкау турында акт яки бюджет керемнәре администраторы бюджетка түләүләр 

буенча әҗәтләрне түләттерү мөмкинлеген югалта торган суд карары; 

Әлеге Тәртипнең 2 пунктындагы 5 пунктчасында күрсәтелгән нигез булганда: 

«Башкару эшчәнлеге турында» 2007 елның 2 октябрендәге 229-ФЗ номерлы 

федераль законның 46 статьясының 1 өлешендәге 3 яки 4 пунктында каралган 

нигезләр буенча производство эшчәнлегенең тәмамлануы һәм производство 

документларының түләттерүчегә кайтарып бирелүе сәбәпле суд приставы-

башкаручысы карары күчермәсе;  

бөлгенлек турында эш буенча эш кузгату өчен нигезләр булмавы турында 

белешмә күчермәсе; 

бюджетка түләүләр түләүче затны бөлген (банкрот) дип тану турында 

гаризаны кире кайтару турында яисә банкротлык турында эштә кулланыла торган 

процедураларны үткәрүгә суд чыгымнарын каплау өчен җитәрлек күләмдә акча 

булмау сәбәпле банкротлык турындагы эшне туктату турында суд акты. 

Әлеге Тәртипнең 2 пунктындагы 6 пунктчасында күрсәтелгән нигез булганда: 

Юридик затларның бердәм дәүләт реестрыннан юридик зат – бюджетка 

түләүләр түләүче затны теркәүгә ала торган орган карары һәм "Башкару эшчәнлеге 

турында" 2007 елның 2 октябрендәге 229-ФЗ номерлы федераль законның 46 

статьясының 1 өлешенең 3 яки 4 пунктында каралган нигездә башкару эшчәнлеген 

тәмамлау турында суд приставы-башкаручысы тарафыннан элегрәк чыгарылган 

карар буенча әлеге реестрдан төшереп калдыру турында белешмәләрне үз эченә 

алган документ, – оешманың мөлкәте җитәрлек булмау сәбәпле бюджетка булган 

түләүләрдә түләнмәгән бурычлар һәм Россия Федерациясе законнарында каралган  

очракларда әлеге оешманың гамәлгә куючылары (катнашучылар) тарафыннан  аны 

түләү мөмкинлеге булмавы өлешендә. «Юридик затларны һәм шәхси эшкуарларны 

дәүләт теркәвенә алу турында» 2001 елның 8 августындагы 129-ФЗ номерлы 

федераль закон нигезендә теркәүгә ала торган органның юридик затны юридик 

затларның бердәм дәүләт реестрыннан төшереп калдыру турындагы карары гамәлдә 

түгел дип танылган очракта, әлеге пунктча нигезендә элегрәк түләттерү өчен 

ышанычсыз дип танылган бюджет түләүләре буенча әҗәт бюджет (бухгалтерия) 

исәбендә торгызылырга тиеш; 

Әлеге Тәртипнең 2 пунктындагы 7 пунктчасында күрсәтелгән нигез булганда: 

garantf1://12056199.46013/
garantf1://12056199.46014/
garantf1://12023875.0/
garantf1://12023875.0/

административ җәза билгеләү турындагы карар үтәлешен туктату турында 

карар.». 

          2. Татарстан Республикасы Дәүләт төзелеш күзәтчелеге инспекциясенең хокук 

идарәсе юридик бүлегенә бу боерыкны дәүләт теркәвенә алу өчен Татарстан 

Республикасы Юстиция министрлыгына җибәрергә.  

          3. Татарстан Республикасы Дәүләт төзелеш күзәтчелеге инспекциясенең 

территориаль органнары, структур бүлекчәләре җитәкчеләренә әлеге боерыкны 

Татарстан Республикасы Дәүләт төзелеш күзәтчелеге инспекциясе вазыйфаи 

затларына җиткерергә. 

          4. Татарстан Республикасы Дәүләт төзелеш күзәтчелеге инспекциясенең 

җыелма анализ бүлегенә әлеге боерыкны Татарстан Республикасы Дәүләт төзелеш 

күзәтчелеге инспекциясенең рәсми сайтында урнаштырырга. 

          5. Әлеге боерык үтәлешен контрольдә тоту буенча үземне җаваплы итеп 

билгелим. 

 

 

Җитәкче вазыйфаларын  

башкаручы                                                                                             И.Ф. Сафиуллин 

 

                                                                               

 


